Kopja Informali ta' Sentenza

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tal-21 ta' Dicembru, 2009
Mandat Numru. 1851/2009/1

FI-Atti tar-Rikors ghall-Hrug ta’ Mandat ta’ Inibizzjoni Numru 1851/09 fl-
ismijiet:

Alexander u Mignonne konjugi D’AGATA, Andrew Micallef, Carmelo u
Filomena konjugi Mangion, Joseph Zerafa, Antonio Spiteri u Paul
Micallef

VS

Emanuel MALLIA u Vella Estates Limited (C-9908)

[I-Qorti:

Rat ir-Rikors imressaq fis-6 ta’ Novembru, 2009, li bih u ghar-radunijiet
hemm imfissra, r-rikorrenti talbu li I-Qorti Zzomm lill-intimati milli “iwettqu,
jibdew jew ikomplu b’xoghlijiet ta’ kostruzzjoni u/jew zvilupp tal-arja u |-
partijiet komuni tal-kumpless ta’ garaxxijiet ac¢cessibbli minn drive in
b’entratura komuni fuq 36/37, Triq Grognet, Mosta, jew kwalsijasi
xoghlijiet ohra ittentati wara I-hrug tal-permess tal-Awtorita’ ta’ Malta
dwar I-Ambjent u I-Ippjanar numru PA4618-06";

Rat id-degriet taghha tas-6 ta’ Novembru, 2009, li bih ordnat in-notifika
tar-Rikors lill-intimati u gieghdet il-kaz ghas-smigh tal-24 ta’ Novembru,
2009;

Rat id-degrieti taghha tal-24 ta’ Novembru, 2009, u tad-9 ta’ Dicembru,
2009, li bih ordnat in-notifika tal-intimati wara I-hinijiet legali u kif ukoll bil-
mezz tal-pubblikazzjoni u I-affissjoni ghall-finijiet tal-artikolu 187 tal-
Kapitolu 12 tal-Ligijiet ta’ Malta;

Rat it-Twediba mressqa mill-intimati fl-14 ta’ Dicembru, 2009, li biha u
ghar-ragunijiet flha msemmijin, sahqu li t-talba tar-rikorrenti ghall-hrug
tal-Mandat m’ghandhiex tintlaga’, minbarra li lagghu wkoll b’ec¢¢ezzjoni
preliminari procedurali dwar in-nuqqas ta’ siwi tar-rikors promotur;

Semghet is-sottomissjonijiet tal-avukati tal-partijiet;

Rat |-atti kollha tar-Rikors;

Rat id-degriet taghha tas-16 ta’ Dicembru, 2009, li bih halliet il-kaz ghall-
provvediment;

Ikkunsidrat:

llli tqis li r-rikorrenti jridu li I-Qorti Zzomm lill-kumpannija intimata u lill-
intimat Mallia milli jibdew jew ikomplu xoghol ta’ bini ta’ prodett ta’ hames
appartamenti fl-arja ta’ remissi mibnija f'korp ta’bini li jinsab fil-Mosta;

Tqis li r-rikorrenti Ikoll huma sidien ta’ garaxxijiet li d-dhul ghalihom huwa
minn wesgha (drive in) li tisbokka fi Triqg Grognet, Mosta. Minbarra dan,
ir-rikorrenti D’Agata huma sidien ta’ razzett, li ghandu fa¢c¢ata fuq Triq il-
Mithna |-Qadima, Mosta, u li jmiss mal-garage taghhom, filwaqt li huma
wkoll is-sidien tal-arja tal-imsemmi garage li jgib in-numru hmistax (15);

Tqis li I-progett mahsub mill-intimati huwa dak li, fost |-ohrajn, tinbena I-
arja tal-imsemmija garages (izda mhux ukoll I-arja fug il-garage tar-
rikorrenti D’Agata), u kif ukoll li tissaqqaf I-arja tal-imsemmija wesgha jew
drive in;

Tqis li l-izvilupp mahsub mill-intimati huwa kopert ukoll b’permess mill-
MEPA,

Tqis li I-oggezzjoni tar-rikorrenti tikkonsisti fil-fatt li, bl-izvilupp mahsub,
huma jghidu li m’hux sejra tibga’ tintuza l-arja tar-remissi, fejn dan
jghodd; li r-rikorrenti sejrin jiccahhdu mill-proprjeta’ tal-arja tal-istess
remissi, fejn jghodd; u se jiggarrab tnaqqis tad-drittijiet u tas-servitujiet li
r-rijkorrenti jgawdu fuqg I-imsemmi kumpless ta’ garages, b’mod
partikolari fuq il-partijiet komuni ta’ dak il-kumpless;

Tqis li, dwar |-e€¢ezzjoni preliminari tan-nuqqas ta’ siwi tar-rikors,
din il-Qorti ssib li (minbarra |-fatt li e¢¢ezzjonijiet bhal dik normalment
m’huwiex posthom fi pro¢edura bhalma hija din) r-raguni moghtija mill-
intimati ma twassalx biex dik I-e¢¢ezzjoni tintlaga’. Fl-ewwel lok, biex att
gudizzjarju jkun bla siwi jew irritu, irid jintwera li tkun tghodd xi wahda
mill-erba’ ¢irkostanzi mahsuba fl-artikolu 789(1) tal-Kapitolu 12 tal-Ligijiet
ta’ Malta. L-intimati ma wrewx liema wahda jew aktar minn dawk ic¢-
cirkostanzi jolqtu r-rikors tal-lum. Minbarra dan, fil-fehma meqgjusa tal-
Qorti, z-zmien ta’ xahar imsemmi fl-artikolu 875(3) tal-istess Kodic¢i huwa
marbut ma’ u dipendenti fuq in-notifika tal-att lill-parti intimata, u mhux
biss — kif kien il-kaz gabel ma dahlu fis-sehh il-bidliet li saru fdak I-
artikolu bis-sahha tal-artikolu 20 tal-Att XV tal-2008 — mill-jum |i fih ikun
tressagq ir-rikors ghall-hrug tal-Mandat. Li kieku I-ligi titfisser kif jahsbu |-
intimati, ma kien ikun tal-ebda fejda Ili ssir il-bidla fil-ligi msemmija,
ghaliex kieku t-talba taga’ xorta malli jghaddi x-xahar mill-prezentata tar-
rikors. Minbarra dan, il-fatt li jkun ghadda zmien preskritt mil-ligi dwar
proc¢ediment ma jgibx ma jiswiex att promotur ta’ dak il-procediment Ii,
meta tressaq, ma kien milqut bl-ebda difett;

Tqis, fil-mertu, li I-permess ghall-izvilupp inhareg bla hsara tal-jeddijiet ta’
terzi, u wkoll taht ghadd ta’ kundizzjonijiet, filwaqt Ii r-rikorrenti kienu
ressqu wkoll proceduri ta’ appell kontra I-ghoti tal-permessi, liema
proceduri ma ntlagghux’;

! Dok “H”, f'pag. 35 tal-atti

Tqis li I-ghan ta’ talba ghall-hrug ta’ Mandat ta’ Inibizzjoni huwa dak i
jzomm persuna milli li taghmel xi haga li tkun li tista’ tkun ta’ hsara lill-
parti li titlob il-hrug tal-mandat?;

Tqis li bil-ligi, jehtieg li r-rikorrent juri zewg hwejjeg biex ikun jisthoqqlu
jikseb il-hrug ta’ Mandat bhal dak. L-ewwel haga li jrid juri hi I-mandat
huwa mentied biex jitharsu |-jeddijiet pretizi mir-rikorrent. It-tieni haga hi li
r-rikorrent ikun jidher li ghandu, mad-daqqga t'ghajn (prima facie) dawk il-
jeddijiet. ll-htiega li jintwera li I-parti li titlob il-hrug ta’ Mandat bhal dan
ikollha prima facie I-jeddijiet pretizi hija htiega oggettiva u mhux
soggettiva li tiddependi mid-diskrezzjoni tal-gudikant®>. Tali jedd jew
jidher mad-daqqa t'ghajn jew, ghall-finijiet ta’ dan il-Mandat, ma jezistix;

Tqis li, minn Kliem il-ligi nfisha, iz-zewg elementi huma kumulativi u mhux
alternativi. Jekk xi wiehed minn dawn iz-zewg elementi ma jirrizultax, il-
Qorti ghandha tichad it-talba ghall-hrug ta’ mandat bhal dak. Siewi wkoll
li wiehed izomm quddiem ghajnejh i |-pro¢edura li hija mahsuba biex
titgies talba bhal din huwa mixtieq li tkun wahda sommarja, billi m’huwiex
mistenni li jitressaq quddiem il-Qorti fi stadju bhal dak kulma jmissu
jitressag quddiemha wagqt is-smigh tal-kawza dwar l-istess jedd. Huwa
ghalhekk li llum il-ligi nbidlet u stabiliet zminijiet qosra u precizi li fihom it-
talba ghall-hrug ta’ dan il-Mandat ghandha jew tintlaga’ jew tigi
mic¢huda®;

Tqis li minn dan johrog li I-Mandat ta’ Inibizzjoni huwa mezz pro¢edurali
ec¢éezzjonali u mhux normali ta’ provediment legali®. Il-harsien i I-ligi
timmira ghalih fit-talba tal-parti rikorrenti huwa dak li, minghajr il-hrug tal-
Mandat, il-jedd Ii jista’ jkollu jitnehha darba ghal dejjem u b’mod
irrimedjabbli.  Dan ma |fissirx li |-fatt li talba ghall-hrug ta’ Mandat ta’
Inibizzjoni tintlaga’, ikun ifisser li I-jedd huwa ippruvat. Bhalma lanqas

2 Art. 873(1) tal-Kap 12

% App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXILii.290)
* Art. 875(3) tal-Kap 12

® Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

ifisser li I-fatt li talba ghall-hrug ta’ Mandat bhal dak ma tintlagax ikun
ifisser li I-jedd pretiz ma jezistix;

Tqis li xoghol il-Qorti, meta tigi biex tara jekk ghandhiex tordna I-hrug ta’
Mandat ta’ Inibizzjoni m’huwiex dak li tiddetermina I-kwestjoni bejn il-
partijiet® jew |i b’xi mod tiddediedi dwar id-drittijiet rispettivi taghhom fil-
kaz. It-tiftix li trid taghmel il-Qorti huwa dak jekk, bl-ghamil li minnu
gieghed jibza’ r-rikorrent, jistax jintilef darba ghal dejjem jedd li I-istess
rikorrent jidher li ghandu fil-waqt li hareg it-talba ghall-hrug tal-Mandat;

Tqis li, l-element tal-htiega tal-hrug tal-Mandat jimplika xi haga izjed
minn skomdu jew diffikulta’ ghall-parti li tkun talbet il-hrug ta’ dak il-
Mandat’. Il-pregudizzju li I-parti rikorrenti tkun trid twaqqaf irid ikun
wiehed li ma jkunx hemm rimedju iehor ghalih jekk mhux bil-hrug tal-
Mandat;

Tqis li, ghajr ghar-rikorrenti D’Agata, |-ebda wiehed mir-rikorrenti ma
kiseb I-arja tal-garage tieghu, u ghalhekk ma jezisti fdawk ir-rikorrenti I-
ebda jedd mad-daqqa t'ghajn dwar xi zvilupp mill-intimati jew min
minnhom f'dik l-arja. Fir-rigward tar-rikorrenti D’Agata, mbaghad, saret
dikjarazzjoni mill-gharef difensur tal-intimati waqt is-smigh (sorretta bil-
prova dokumentali mressqa minnhom®) li |-progett mhuwiex sejjer imiss
bl-ebda mod |-arja tar-remissa ta’ dawk iz-zewg rikorrenti;

Tqis ukoll li -kumpannija intimata, awtri¢i tar-rikorrenti, zammet il-jedd ta’
proprijeta’ tal-“partijiet komuni ta’ dan il-korp ta’ garages™, u r-rikorrenti
jgawdu jedd ta’ moghdija bla xkiel u f'kull hin minn fuq dawk il-partijiet;

® P.A. PS 27.6.2003 fil-kawza fl-ismijiet Victor Vassallo vs Edwin Bartolo et noe.

" Kumm 26.5.1995 fl-atti tal-Mandat fl-ismijiet Cassar Pulli¢éino noe vs Caruana Curran noe (Kollez. Vol: LXXIX.iv.1387)
® Dokti “RFA1” u “RFA2”, fpagg. 43 — 6 tal-atti

® Klawsola 11, fdokti “B”, “C” u “D”, fpagg. 8, 12 u 16 tal-atti

Tqis ghalhekk, li, mad-daqqa t'ghajn, il-jedd tar-rikorrenti huwa dak ta’
servitu’ fug l-imsemmija wesgha u li x-xoghlijiet mahsuba mill-intimati ma
jahsbux li jnaqqgsu b’xi mod dak il-gadi, langas jekk dik il-wesgha
tissaqqaf;

Tqis li, fkull kaz, it-twettiq innifsu tal-progett manhsub mill-intimati jew min
minnhom ma jissarrafx fi hsara jew pregudizzju li r-rikorrenti, jew min
minnhom, ma ghandhomx rimedji ohra disponibbli ghalihom fkaz li |-
istess intimati ma jzommux ma’ dak li gew awtorizzati li jwettqu;

Tqis, ghalhekk, li t-twaqqif tal-intimati milli jissoktaw u jtemmu x-xoghlijiet
li ghalihom applikaw m’huwiex ir-rimedju wahdien Ii r-rikorrenti
ghandhom ghad-dispozizzjoni taghhom f'dan il-kaz;

Ghalhekk, il-Qorti ssib li ma jirrizultax li jezistu I-elementi kollha mehtiega
mil-ligi li jwasslu ghall-hrug tal-Mandat;

Ghal dawn ir-ragunijiet, il-Qorti taqta’ u tiddeciedi li:

Tichad it-talba ghall-hrug tal-Mandat, bl-ispejjez kontra r-rikorrenti, u
dan ghaliex ma jirrizultawx I-elementi kollha mitluba mil-ligi ghall-hrug tal-
Mandat.

< Sentenza Finali >

